
Aurreko
larunbatean
Urnietako eta
Gipuzkoako
jokalari ugari
izan zen
Benjamin festan

Euskalduna futbol taldea 
partida irabazita, igoeraren zain
Gipuzkoako Futbol
Federazioak aste gutxi
barru jakinaraziko du
Euskalduna taldeak
maila berrian jokatuko
duen edo ez.

Preferente mailan joka-
tzea amesten dabiltza
egun hauetan Ando-
aingo lehen taldeko jo-

kalariak. Denboraldiko azken
partida irabazi eta gero, maila
berrian jokatzeko txartela ira-
bazi dute zelaian. Eta orain,
zelaitik urrun, Donostiako bu-
lego batean erabaki daiteke
Euskalduna zegoen tokian ja-
rraitzea. Berri txarra, zalantza-
rik gabe Joxerra Bengoetxea eta
bere mutilentzat.

Aurkako dute Beasain talde-
aren jaitsierak Preferente kate-
gorian izan dezakeen eragina.
Eta aurkako dute ere futbol ar-
duradunek kategorian talde
kopurua murrizteko duten as-
moa. Azken unerarte itxaron
beharko dute behin betiko era-
bakia jakin arte.

Euskaldunako entrenatzai-
lea, oraingoz, aurreko larunba-
teko partida ondorengo ospa-
kizuna gozatzen ari da, “Ilusio
handia dugu maila hobegoan
jokatzeko aukera hor dagoela-
ko. Jokalarientzat beharrezkoa
da, izan ere etsigarria da maila
berean jarraitzea. Lehengo ur-
tean denboraldi bikaina egin
zuten jokalariek eta aurten ere

goiari eutsi diote. Egin duten
ahalegina handia izan da eta
merezi dute Arrasate edota
Bergara taldeen aurka lehiatze-
ko aukera izatea”.

Ikusle kopurua handituko li-
tzatekeela uste du, “aurreko
partidan jendetza bat etorri
zen. Maila berrian jokatuz ge-
ro, jende gehiago etorriko da
Allurraldera”. 

1-0 ETA NAHIKOA
Emaitza ez zen oso oparoa
izan, nahikoa aurkaria garaipen
postuetatik urruntzeko. Jokala-
riek ondo baino hobeto ospatu
zuten garaipena. Zorionak!

Dagoeneko martxan dau-
de bi urtekoentzat bi
gela, jangela, psikomo-

trizitate gela eta tutoritza gela
biltzen dituen eraikin berria. 

Irekiera pausu garrantzitsua
da ikastetxearen garapenean.
Helena Ortega ikasketa buruak
ondo daki zenbat lan egin du-
ten azpiegitura berria lortze-
ko, “1993an hasi ginen. Saka-
banatuta zeuden haur eskolak
gune bakarrean bildu geni-
tuen. Baldintza guztiak beteko
zituen eraikina izatea funtsez-
koa zela esaten genuen or-
duan. 13 luzez aldarrikapene-
tan aritu gara Hezkuntza lan-
sailean eta Udaletxean”. Orte-
gak bereziki nabarmendu nahi
du gurasoek eta ikasleek izan
duten meritua. 

Inaugarazioan Kontxi de la
Fuente zuzendariak, Pedro
Otxoa sailburuordeak eta Josean
Perez Gabarain alkateak parte
hartu zuten. Ikasturteko azken
jaiak zapore gozoa izango du.

Eraikin
berria du
Ondarreta
ikastetxeak

LACETTI 1.4 SE 16V

Ospakizun ederra egin zuten taldeko jokalariek aldageletan, partida amaitu ostean. Txanpaina ez zen falta izan. © X.Ubeda

Andoaingo taldea animatzera jendetza hurbildu zen Allurraldeko zelaira. © X.Ubeda

Giro ona, ekitaldi eskain-
tza zabala eta herritarren
presentziak laburbiltzen
du asteburuan izan den

jai giroa. Ekitaldi horien artean,
bederatzigarrenez ospatu bai-
tzen Benjaminen Kirol Jaia. Tolo-
sa, Pasaia, Herrera eta Urnieta-
ko ehundik gora haurrek esku
hartu zuten egun osoan iraun
zuen jaialdian. Kiroldegian bil-
du ziren benjaminek fubolean eta
eskubaloian kiroltasun handiz,
eta lehiarik gabe, jokatu zuten.
Eguraldiak lagunduta egun ede-
rra igaro zuten. “Pakito txoko-
latero” abestia dantzatuz eman
zioten amaiera jaiari, sari bana-
keta, oparien zozketa eta aska-
riaren ostean.

MALDAN BEHERA,
ABIADA BIZIAN
Kirol eskaintzak bigarren hi-
tzordua zuen egun berean, goi-
tibeherazaleak bildu zituena.
Giro ezin hobean, goitibeherek
kilometro bete pasatxoko ibil-
bidea osatu zuten. Hogei goiti-
behera izan zen; horitetatik
guztietatik Urnietako sei. Eki-
taldiak duen harrera ikusita,
antolatzaileek goitibehera txa-
pelketa datorren urteko Euskal
Jaietan antolatzeko asmoa era-
kutsi dute. Dirua, kopak, ardo
edota txanpain botilak jaso zi-
tuzten sarituek.

Gazte festak, Benjamin festa..., aspertzeko tarterik ez zen izan

Asteburu osoko festa

Goitibehera saioa ikusgarri izan ohi da partaideentzat zein ikusleentzat.

Urnietarrek herri ezberdinetako gaztetxoak ezagutzeko aukera izan zuten.

Jai giro ederrean igo ziren partaide guztiak taulagainera.Batzuk jolasean, besteak zain.

Erdi mailako zikloak (A-D)
Ekipo eta Instalazio elektroteknikoak
Mekanizazioa

Goi mailako zikloak (A-D)
Proiektu Mekanikoen Garapena (Delineante Proiektatzailea)
Kultur eta Gizarte Animazioa
Instalazio Elektroteknikoak

Sta. Bárbara auzoa • 20120 HERNANI
Tel. 943 551 188 – Faxa: 943 552 271
Ordutegia: 9:00-14:00. Astelehen eta asteazkena:16:00-18:00
www. hernanibhi.com 
e-posta: institutua@hernanibhi.com

Kolokazio maila oso ona

HERNANI URNIETA
INSTITUTUA

I z e n a  e m a t e k o  e p e a :  e k a i n a r e n  1 e t i k  7 r a

Yaiza Ramirez berriz ere irabazle
Yaiza Ramirez Gonzalezek lortu berri
du Coca-Cola etxeak antolaturiko
Gipuzkoa mailako erredakzio lehia-
ketan laugarren saria. Ez da Yaiza
gazteak lortzen duen lehenengoa,
Urnietako Udalak antolatzen duen
Antia literatur sariaren aurtengo edi-
zioan ere hirugarren saritu baitzu-
ten. Coca-Colak antolaturiko saria-
ren berezitasun nagusia zera da:lehia-
tzaileak ez duela lanik aurkezten, bai-
zik eta bertara azaldu,gaia bat-bate-
an entzun eta hari  buruz aginduta-
ko neurrian idatzi behar dutela. Gar-
bi dago,beraz,Yaizak berezkoa due-
la idazteko sena.

Irudian agertzen den kirolaria Mikel
Legarreta Astiazaran urnietarra da.
Pasa den igandean beste korrikala-
rirekin batera Zegama-Aizkorri men-
di maratoian parte hartu zuen. Bost
ordu pasatxo eman zituen berrogei-
tik gora kilometro mendiz mendi
buru tzeko  (Denbora  o f i z ia la
05:14:28).Proba gogor hori 331 par-
taidek amaitu zuten eta Legarreta 81.
postuan iritsi zen Zizurkilgo Iñaki Urko-
larekin  batera. Azken hau Gasher-
brun II zortzimilakora joatekoa da hila-
bete honetan. Zalantzarik gabe,
balentria handia da Legarretak aurre-
ko igandean burutu zuena.

Mikel Legarretaren balentria

SMS mezuak euskaraz idaztera bultzatzeko kanpaina eta Buruntzaldeko ikaste-
txeetan Batxilergoa eta Heziketa Zikloak euskaraz ikastera bultzatzeko kanpaina
aurkeztu zen asteazkenean Usurbilgo Sutegi kultur etxean. Kike Amonarrizek SMS
mezuak idazteko liburuxka aurkeztu zuen eta ikastetxetako ordezkariek ikasturte
berrirako eskaintzaren berri eman zuten.

Euskara sustatzeko ekimen berria

Urnietako pilotalekuan jokatutako partiden emaitzak:
Mundarro 11-Urnieta 2 (Julen Loitegi eta Ander Oiarbide) 16.
Urnieta 3 (Aitor Pagola eta Aritz Lizaso) 13-Hernani 1 16.
Usurbil 3-Urnieta 1 (Xabier Ansa eta Unai Garin) 16.

Alebinen Gipuzkoako txapelketa

Aurtengo San Juan bezpera ezberdina izango da Urnietan. Ohiko sugarrak ikusi
aurretik, abesti saioa izango baita. Herriko ikastetxeetako haurrak izango ditu pro-
tagonista. Horretarako, herriko ikastetxeek CD bat osatu dute; euskal abestien letra
eta karaokearekin. Ikasleei banatu diete. Hala, etxean gurasoekin batera abestiak
presta ditzakete. Emaitza, ekainaren 23an ikusi ahalko dugu.

Sanjuanak prestatzen

Azken txanpa hartuz,
ordezkari politikoekin solasean

AGINTALDIAREN AZKEN URTEAN SARTUTA, ORDEZKARI POLITIKOEN BALORAKETA BILDUKO DU AIURRI ASTEKARIAK

Nola baloratzen duzue legez kanpo egon
zareten udal agintaldia?
Karmele Urbistondo.: Jakina denez, kan-
potik bizi izan dugu. Zinegotzi kargua
lortu genuen herri borondateari jarrai-
ki, baina Alderdien Legearen arabera,
horiek hartzeko aukerarik ez genuen
izan. Informazioa lortzeko iturriak oso
murritzak dira eta plenoetan parte har-
tzeko ez dugu aukerarik izan. Bestalde,
Udalean giro aztoratua ikusi dugu. 

Udalgintzan parte hartzeko modurik izan
al duzue? Zentzu horretan proposamenik
aurkeztu al duzue?
Marilo Lasa.: Plenoetara joan eta amaie-
ran izaten den galdera eta erantzunen
tartean, komeni zitzaienean bakarrik
uzten ziguten galderak egiten. 
K.U.: Alkatearekin hartu emana izan
genuen duela urtebete. Gure karguak
eskatzera joan ginen. Bestela, ez da
hartu emanik egon. Guretzat oso zaila
da egoera honetan jardutea. 

Neurriz kanpoko lege batek zigortu zaituz-
te. Zuek hori kritikatu ez ezik, zinegotzi
batzuren papera kritikatu duzue. Zergatik?
K.U.: Legealdia hasi zenetik dagozki-

gun karguak eskatu izan ditugu, lege
arrotz baten baitan lapurtu baitizkigu-
te. Ia 500 urnietarren erabakia ez dute
errespetatu. Gaspar Esnaola (EAJ) eta
Jose Maria Mugika (PSOE) zinego-
tziak ez dagozkien kargutan daude.
Horiei muzin egitea eta dagozkienei
itzultzea eskatzen diegu, horretarako
aukerak baitaude. Hainbat herritan
hala gertatu da; beraz, borondate kon-
tua da. Baina haratago doa arazoa;
PPk eta PSOEk indarrean jarri zuten
Alderdien Legea eta EAJk lege horren
jarraipena egin baitu. 

Datozen hauteskundeetarako aukerarik
ikusten al duzue? Eta zentzu horretan,
zein aurreikuspen egiten duzue?
K.U.: Ez da erraza. Legealdia amaitu
arte, hainbat urnietarren eskubide zi-
bil eta politikoak ukatuta daude.
Egun, ez dakigu parte hartzeko ze au-
kera izango den. Baina PPk eta PSOEk
lege hori indarrean jarri eta EAJk hori
erabiltzen badu, haiek hausnartu be-
harko dute lege hori nola indargabetu
eta udaletxean herritarren borondatea
ordezkatuta egoteko zer mekanismo
jarri indarrean. Irtenbiderik aurkitzen
ez badiote, dioten garai berri hori ez
da egongo.

Ezker abertzalea udalera itzultzeak zein
modutan eragingo du?
M.L.: Garrantzitsua eta denentzat ona
izan behar luke. 
K.U.: Udalera itzulita urnietarren esku-
bide zibil eta politikoak berrosatuta,
udalgintza jarduna normalizatuta eta
ideologia guztiak ordezkatuta egongo
lirateke. Ezker abertzalearen ildoa beti
izan da eta izango da herriaren hitza
ordezkatzea. Herri honetan, gaur
egun, prozesu penalak irekita daude,
Urnietatel afera dago, baserriak bota
nahi dituzte…, Herritarren protestek
beste herri eredu bat nahi dutela argi
utzi dute.

Bizi Urnieta. Urnieta

“Irtenbiderik ez badago,
dioten garai berri hori ez

da egongo”
Ia 500 urnietarren borondatea ordezkatzen dute Karmele Urbiston-
dok eta Marilo Lasak. Ezkertiarren eta abertzaleen ahotsa dira.

Manuel Correas, IU-EB. Andoain

“Geroz eta alderdi
gehiago izan Udaletxean,

askoz hobeto”
Azken hiru urteotako legealdiaz hitz egiteko garaian, argiak ikus-
ten ditu itzalak baino gehiago.

Marilo Lasa eta Karmele Urbistondo.

Legealdiko azken urtean sartzear gaude.
Zer azpimarratuko zenuke modu baiko-
rrean? Eta ezkorki?
Manuel Correas.: Gauza berriak egin di-
ra herrian, besteak beste, arrapala me-
kanikoak kokagune ezberdinetan. Zubi
berria ere inauguratu dugu, nahiz eta
gure ustez, zubi horrek ez luke hor
egon behar. Sorabilla eta Karrika auzo-
ak elkar lotzea beharrezkoagoa dela
deritzogu. Herrigunean, distantzia gu-
txira, zubi asko dago. Hirigintza alde-
tik, gauza politak egin dira, Trentxiki-
ren ibilbidea horren adierazgarri da.

Nola baloratzen duzu udal kudeaketa?
M.C.: Nahiko baloraketa positiboa egi-
ten dut nik. Oposizioan gaudenok ez
dugu aukera handirik, baina legealdi
guztietan gertatzen da hori.

Udaletik herritarren ongizatea hobetze-
ko behar beste egiten dela uste duzu?
M.C.: Agintaldiaren hiru urteak kontu-
tan hartuta, dexente hobetu dela esango
nuke nik. Hori nire ikuspegia da, agian
beste batzuk beste iritzia izango dute.

Gobernu taldearekin akordio posiblerik
ba al da?
M.C.: Tarteka iritzia eskatzen digute,
elkarrizketa egon badago baina akor-
dioa ez hainbestetan. Borondate gehia-
go izanez gero, oposizioaren iritzia po-
sitiboa izan zitekeen gai askotan.

Datozen hauteskundeei begira, zeintzuk
dira zuen aurreikuspenak?
M.C.: Gure aurreikuspenak nahiko
onak dira. Gipuzkoa mailan alderdiak
diseinatzen duenaren zain gaude.

Ezker abertzalea udalera itzultzeak zer
modutan eragingo du?
M.C.: Onerako izango da, geroz eta al-
derdi gehiago izan askoz hobeto. Urte
askotan izan dira eta aberasgarria izan-
go dela deritzogu.

Manuel Correas, Urigainen duen bulegoan.

Kultura Sailak diruz lagundutako hedabidea

Eusko Jaurlaritza



Parte hartzaileak:
Ondarreta, Leitzaran,
Aita Larramendi
ikastola eta La Salle-

Berrozpeko LH eta DBHko ikasleak.

GAI EZBERDINAK,
MAILAREN ARABERA
Ikasketa zikloen arabera, mu-
gikortasunaren inguruko gai
zehatzak lantzea erabaki zen.
Horrela, ingurumen kalitatea,
segurtasuna, oztopo arkitekto-
nikoak eta eremuen erabilera
aztertu dituzte LH eta DBHko
ikasleek. Zentzumenak erabili-
ta, Andoainen seinaleak erres-
petatzen ote diren, oinezkoek
dituzten oztopoak zeintzuk di-
ren edota trafikoaren egoera
behatu dituzte.

HERRIRA IRTEERAK
Azpigai horiek zehaztuta, ho-
rien inguruko azterketa egiteko
irteerak egin dituzte ikasturte-
an zehar. Herriko kaleetan ze-
har ibili dira gai bakoitzaren in-
guruko informazioa biltzen.

DIAGNOSTIKOA
Jarduera horiekin diagnostiko
bat egiten dute. Era berean,
gelara itzultzean, lortutako in-
formazioa bildu eta bateratu
dute. Gero, proposamenak egi-
ten dituzte. Horiek osatzeko
ikasleei Eskola Agenda 21 ku-
deatu duen Eguzki-Ihintza en-

presatik zenbait proposamen
egin dizkiete. 

ZUHAITZAREN EGUNA
2006/03/03 LHko 5.mailako
ikasleek 120 zuhaitz landatuz
ospatu zuten “Zuhaitzaren
eguna“. Bertako espezieak lan-
datu zituzten. 

IKA-MIKARAKO
TARTEA
2006/04/27 Ikasleek aldez au-
rretik izendatutako proposa-
men eta konpromisoak aukera-
tu eta eztabaidatu zituzten an-
tolatu ziren eztabaida foroe-
tan. Gero, bi foro antolatu zi-

ren; LHko eta DBHko ikaslee-
kin hurrenez hurren. Garran-
tziaren arabera ere sailkatu zi-
tuzten konpromiso horiek; ha-
la nola, ahal den neurrian, oi-
nez edo bizikletaz joatea, se-
maforoak errespetatzea... 

UDALBATZA BEREZIA
2006/05/11 Ikasleek herriko
mugikortasun arazoak kon-

pondu edo murrizteko propo-
samenak udalbatzan aurkeztu
zituzten. Alkateak eta gainera-
ko udal ordezkariek horiek
guztiak entzun eta horiei eran-
tzun orokor bat emango ziela
hitz eman zuten. Erantzun ho-
ri sinatuta ikastetxeetara bida-
liko da. Hezkuntza zentroek
kurrikuluma berritu eta egoera
hobetzeko neurriak ere hartu
dituzte.

ERREFORTZU SAIOA
2006/05/15 Ikasleen ezagutze-
tan sakontzeko eta martxoan
landatutako zuhaitzez baliatu-
ta errefortzu saioa egin zuten.

Iaz maila berean zeuden ikas-
leak bertan izan ziren. Haiek
2005ean landatu zituzten
zuhaitzak identifikatu,  izenda-
tu eta etiketak jarri zituzten,
espezieen deskribapenak jaso
ostean. 

IKASTURTE BERRIARI
BEGIRA…
2006-2007 ikasturte berriari be-
gira, “Hondakinen” gaia auke-
ratu dute. Duela bi ikasturte
gai bera hautatu zuten. Ikas-
turte berrirako lantzea adostu
den gaiak garai hartan eginiko
lana indartzea du xede.

Bi haur Eusko Jaurlaritzak Urnietako Lekaion antolatu zuen erakusketan jolasean. © Xabier Ubeda

Andoaingo eta Urnietako
gazteak ingurugiroarekin bat

Eskola Agenda 21, ingurumena zaintzeko etenik gabeko ekimenean
bilakatu da. Ikasturtea amaitzearekin batera, Eskola Agenda 21ean
parte hartu duten Andoaingo eta Urnietako ikastetxeek gizartean

puri-purian dauden alorrak landu dituzte. Batetik, hondakinak eta,
bestetik, mugikortasuna.

Txostena: Ikasleak eta ingurumena, ikasturte osoko balantzea 

ESKOLA AGENDA 21EAN BURU BELARRI SARTUTA DABIL

Andoaingo Lehen Hez-
kuntzako ikasleek 120
zuhaitz landatuz ospatu
zuten Zuhaitzaren eguna

Udaletxean eginiko batza-
rraldian alkateak landu-
tako gaien jarraipena egi-
tea eskatu zien ikasleei

Urnietako ikasleek Sasie-
tako zabortegia edota
Emauseko planta bisitatu
dute

ASTE BERDEA
ANDOAINEN

ERAKUSKETA
Ikasturte honetan Andoaingo
ikasleek egin duten lanaren era-
kusketa. Marrazki bidez mugi-
kortasuna hizpide izan dute gaz-
tetxoenek.
Ekainak 2, Urigain Kultur Etxea.
Arratsaldean.

KONFERENTZIA
Erleen garrantzia biodibertsita-
terako arrazoi bat: apikultura
eta apiterapia.
Ekainak 2, Urigain Kultur Etxea.
19:30.

AZOKA EKOLOGIKOA
Eskaintza berezia Zumea pla-
zan egingo den azoka berezian.
Ekainak 3 larunbata.
Zumea plaza.
09:00-14:00.

IPUIN KONTAKETA
Umeentzako ipuin kontaketa
saioa, azoka egingo den gune-
an bertan.
Ekainak 3 larunbata.
Zumea plaza. 10:30 / 12:30.

IRTEERA
Sorabillatik gora eta Garate ba-
serriaren inguruan, herriak
duen  altxorrik esanguratsuena.
Ekainak 4, igandea.
Bekoplaza. 09:00.

tua eskola bakoitzean bultzatu
asmoz. Ikasle, guraso, irakasle
eta urnietarrek esku hartu dute.

DIAGNOSTIKO
BIKOITZA
Galdetegi baten bidez, batzor-
de horiek ikastetxeetako hon-
dakin eta material kontsumoa-
rekin lotutako baliabideen az-
terketa egin dute. Sortzen di-
tugun hondakin motak, eduki
ontzien egokitasuna…,  azter-
tu dituzte. Gabeziaren bat iku-
siz gero, neurriak hartu dituz-
te: zaborra sailkatzeko eduki-
nontziak jartzea, papera ahal
bezain ongi baliatzea…, Herri-

ko azterketa ere egin dute. He-
rriko edukinontzi, kale, ibaien
egokitasuna eta garbitasuna
aztertu dituzte. Sasietako za-
bortegia edota Emauseko plan-
ta bisitatu dute. 

EZTABAIDA SAIOAK
Inkestak ere egin dituzte. Ho-
betu beharrekoa proposamen
gisara ingurumen batzordeei

aurkeztu eta azken horiek he-
rriko foroan aurkeztu dituzte.
Horren aurrean hartu beharre-
ko neurriez eztabaidatu eta
konpromiso batzuk zerrendatu
dituzte.

PROPOSAMENAK 
Leku publikoetan zaborra sail-
katzeko zabor ontzi gehiago
jartzea; horiek maizago hustu
edota lurpekoak jartzea; birzi-
klapenaren inguruko jarduera
informatibo eta hezitzaileak
izatea; hilero herriko eta ingu-
ruko mendiak garbitzea…,
Ikasleek egin dituzten propo-
samen batzuk dira.

KONPROMISOAK
Eskola eta etxeko zaborrak
eduki ontzietan sailkatu eta
birziklatzea; zaborra iluntzean
ateratzea; berrerabilpena bul-
tzatzea; supermerkatuetan pol-
tsa gutxiago erabiltzea eta
hondakin gutxien sortzen di-
tuzten produktuak erostea; es-
kola materiala ondo baliatzea;
besteak horri buruz kontzien-

Zer modutan lantzen da herrian
Tokiko Agenda 21a?
X.A.: Udaletxeak Agenda 21
sinatuta badu, herrian susta-
tzen du. Andoainen eztabai-
da foro batzuk egin dira; le-
henik, pertzepzio foroa eta
gero, proposamenak eskura-
tzeko beste hiru eztabaida fo-
ro. Kontsultora batek herria-
ren diagnostiko bat egiten
du. Sare elektrikoa, ura...,
aztertzen ditu, aldez aurretik
ezarritako irizpide batzuen
arabera. Horrekin guztiare-
kin herria hobetzeko propo-
samenak ateratzen dira eta
horiek ekintza plan batean
txertatzen dira. Azkenik,
plan hori abian jartzen da. 

Eta Eskola Agenda 21a?
X.A.: Ikastetxeetan egiten dena
ezberdina da. Oso zaila da
ikasleek zenbait gauza jakitea.
Ondorioz, herriko ikastetxee-
tan ingurumeneko gaiak lan-
tzen dira. Andoainen iaz, hon-
dakinen gaia hautatu zen; aur-
ten, mugikortasunarena. Hon-
dakinen gaia lantzea nahiko
erraza izan da, begi bistan bai-

tago eta jendeak ezagutzen
baitu. Mugikortasunaren gaia-
rekin, ordea, zailtasunak izan
ditugu. Ondo ulertzen ez duen
kontzeptua da. Ikasleek lehe-
nik sentsibilizazio kanpaina
izaten dute ikasgelan eta gero,
ikastetxean landutako gaiari
buruzko diagnostiko bat egi-
ten dute. Urte osoan, ikasleak
esparru ezberdinetan inguru-
meneko gaia lantzen dute.

Prozesu horretan guztian, zein
da zuek betetzen duzuen pape-
ra?

X.A.: Komunitate horrek he-
rrian parte hartzea, hori da
Eguzki-Ihintza SL enpresari
dagokion lana. Bitartekari eta
koordinazio lanak egiten ditu-
gu. Udaleko teknikariarekin
harremanetan gaude eta ikas-
tetxeen arteko koordinazioa
kudeatzen dugu. Material di-
daktikoa ere banatzen dugu.
Beharrezko baliabideak trami-
tatzen ditugu, aktak idatzi...,
Gure helburua, jarduna ingu-
ruko herrietara hedatzea da.

Orain, Udalaren esku dago hori
guztia aplikatzea?
X.A.: Agenda 21k ez dauka
derrigortasunik; kontsultara-
ko balio du. Administrazioen
esku dago ordea, gizarteak
parte hartzeko duen aukerari
sinesgarritasuna ematea. Ho-
ri horrela izateko, Udalari ai-
legatzen zaizkion proposa-
menak aintzat hartu behar
ditu eta ikasleek gauzak alda-
tzea lortu dutela ikusi behar
dute. 

Datorren ikasturteari begira…
X.A.: Irakasleek eskatuta,

hondakinen gaira itzuliko ga-
ra, urte bakarrarekin ez baita
nahikoa. Ikastetxeek ikastur-
te hasieran jasotzen dute in-
formazioa eta Agenda 21eko
gaia ikasturte horretan bere
osotasunean txertatzeko au-
kerarik ez dute. Datorren ur-
teari begira, ordea, zaborren
gaia kurrikulumean modu in-
tegratuago batean sartzea
lortu dugu. Asmoa Udalak
bere garaian hartutako kon-
promisoak zein mailatan bete
diren ikustea da. 

Egiguzu Andoaingo erradio-
grafia, mugikortasun gaietan.
X.A.: Andoainen gauzak hobe-
ra doazela iruditzen zait. Au-
toak aparkatzeko leku handia-
goa izatea lortu da. Jendea au-
toa edozein lekutan utzi ezi-
naz ohartu da. Herrian egin-
dako ikerketa baten arabera,
andoaindar gehienak herrian
oinez ibiltzen dira. Aldiz, as-
ko eskatu da bidegorri sare
oso bat egitea, egun, zati ba-
tzuk bakarrik baitaude. Ga-
rraio publikoa ere herri mai-
lan asko hobetu daiteke.

Xabier Agirre ingurumen eragilea

I G R G R A 05/06
U U I O Andoain

Urnieta

PROIEKTUAREN
ARDATZAK
Eskola ingurunearen hondaki-
nen kudeaketa jasangarria az-
tertzea; gaia eskola kurrikulu-
mean txertatzea; eta herri ku-
deaketan parte hartu eta pro-
posamenak luzatzea.

BATZORDEAK
Eskola bakoitzean ingurumen
batzordeak sortu dira, proiek-

ANDOAIN
Mugikortasuna

Parte hartzaileak:
Egape L.H.I. ikastola;
Presentacion de
Maria ikastetxea;

Egape DBH ikastola; Salesiar
Ikastetxea.

URNIETA
Hondakinak

tziatzen laguntzea…, Parte
hartzaileek hartu dituzten kon-
promisoetako batzuk dira.

UDALBATZA 
BEREZIA
2006/05/23 Hondakinen ingu-
ruan, ikasleek egindako lanen
ondorioak, hartutako konpro-
misoak eta gai horren ingu-
ruan ikasleek adostutako ho-
betze neurriak proposatu ziz-
kioten alkateari. Herriko alka-
teak bere aldetik, gai horien
inguruko jarraipena egitea
proposatu zien batzar aretoan
bilduta zeuden ikasleei eta gai-
nerakoei. 

E
z naiz gizon segaila bai-
na tarteka emakumez-
koren bat edo beste
hurbiltzen zait... nik

idatzitako zutabearen aipame-
nen bat egitera. Denak kariñoz
eginak izaten dira eta nik ere
horrela jasotzen ditut, kariñoz.
Eta, agian nirekoikeria hutsa-
gatik, ilusio egiten baldin badit
ere... lastima! Ia guztiak, hiru-
rogeita hamar urte eta hiruro-
geita hamar kilotik gorakoak
izaten baitira.

Euskara da
komunikatze-
ko erabiltzen
duten hizkun-
tza. Garrantzi-
tsutzat eta
errespetagarri-
tzat hartzen
dute, gazte as-
kok ez bezala, baina orokorre-
an, ez dute euskaraz irakurtze-
ko ohiturarik edo aukerarik
izan, eta noski, kosta egiten
zaie. Gustura irakurtzen dute
Aiurri, herriko notiziak eta gai-
nera euskaraz! baina iritzi arti-
kuluetan erabiltzen den hiz-
kuntza? Aurreko egun batean,
laurogei urtetik gorako emaku-
me maitagarri batek esan zi-
dan hiztegi bat erosteko asmo-
tan zebilela, “ea horrela uler-
tzen dudan, zuek erabiltzen di-
tuzuen hainbat eta hainbat hi-
tzen esanahia”. Polita izan zen
ikasgaia. Arazoen konponbi-
dea ez dela beti besteren esku
egoten, alegia.                           

Gu ere izan ginen gazteago-
ak, kilometro asko eginak gara
bidezidorretatik, asfaltoa za-
paldu baino lehen, ez gutxi es-
nez betetako marmitak eskue-
tan hartuta, edota soroan gol-
dearen atzetik, baina horrela-
ko irakurleak hurbiltzen diren
bitartean, prest gaude sorme-
nezko lurralde berriak zehar-
katzeko, eta apaltasun osoz
bada ere, gure hizkuntzari
txinpartak atereaz, gozamen
iturri izaten saiatzeko.

Betidanik iruditu izan zait
adineko pertsonak jakintsuak
direla. Bizitzak, urteek eman
dieten jakinduria irakasten di-
gutenak direla. Gehienei une
gogorrak bizitzea tokatu izan
zaie, traba handiak menderatu
beharra izan dute… Gerra ga-
raiak, ondorengo urte gogo-
rrak…, baina beraien artean
badago alde ederrik! Batzuek
pozik bizi diren bitartean, beste
batzuek guztiz petralduta dau-
de. Pozik bizi direnak, beraien

ondorengoak hobeto bizi direla
ikusteak poztu egiten ditu. Bizi-
tzan zehar egin dituzten lanak,
bota duten izerdiak zerbaiteta-
rako balio izan duela pentsatuz
bizitzen dituzte azken urteak
eta horrela hiltzen dira.

Petralak, aldiz, pentsatzen
dute bizi dugun munduan de-
na dagoela gaizki…, gazteria
alferrik galduta…, Ereindako-
az eta jasotakoaz ere ez daude
konforme. Hainbeste lan egin

isil-isilik aste
eta jai egunez,
hainbeste neke
eta sakrifizio
besteengatik,
h a i n b e s t e ,
h a i n b e s t e ,
h a i n b e s t e … ,
eta esker txarra
besterik ez du-

tela jasotzen ordainetan sinis-
tuta bizi dira, eta horrela hil-
tzen dira. 

Pozik edo petralduta adine-
koak, eta gazteago garenak ere
berdintsu gabiltza. Gaurkoan
behintzat, umore onez bukatu
nahi dut eta horretarako konta-
tuko dizuet gaurko adineko ja-
kintsu hauen aiton-amonen ga-
raiko gertakizun bat. Garai
haietan, bidaiak luze eta neke-
tsuak izaten ziren. Horregatik,
oso ohikoa izaten zen, bidean
gauak harrapatzen zituen bi-
daiariak, bide ondoko baserri-
ren batetan afaldu eta lotara
gelditzea. Gau ilun batean, Le-
andro, ganadu tratante tolosa-
rra, Oiartzungo baserri bateta-
ra behi bat eraman ondoren,
etxera zihoala, hor agertu zen
gure herriko baserri batean, eu-
rite izugarri baten erdian. Etxe-
koandreak mahaira atera berria
zuen  afaritarako postrea: arro-
zesnea; etxajaun gozozalea, jan
eta jan aritu zen inori eskaini
gabe, are eta gutxiago Leandro-
ri. Eskaini ziona, beste erreme-
diorik izan ez zuelako, bere
ohea izan zen; hori bai, bera,
emaztea eta Leandroren erdian
etzanik, badaezpada. Baina,
gau itxi eta euritsu hartan,  euri
ttanttak ohe gainera erortzen
hasi ziren. Etxajauna, haserre,
mekaguenka, ohetik jaiki, bere
burua kapa batez estali eta igo
zen teilatura, itogina konpondu
asmoz. Bitartean, etxekoandre-
ak esan zion Leandrori: “Benga
motel! aprobetxa ezak orain”.
Leandro, esaneko gizona zen
nonbait eta, jaiki, sukaldera jo-
an eta erretiluan gelditu zen
arrozesne guztia jan zuen.

Jakintsuak

Horrelako irakurleak hur-
biltzen diren bitartean,
prest gaude sormenezko
lurralde berriak zeharka-
tzeko

HITZ-GEZIDUNAK

JOXEBA LIZEAGA • URNIETA

PASARTE KODETUA

MARRAZKI BITXIA ERANTZUNAK

Kritika

Una, neka

Zintzurra

zaitez!

1

Egur zati

Bi zati

N

da

Idi, hitz

Zakotea

jakituna

Arnas ezak
hil

Bokala

Poliklinikako ohean etzanda, nire eztarritik hamabi
zaldi galopa betean pasatu direla ematen du.

Hasier Etxeberria

Hasier Etxeberrial (Elgoibar, 1957) idazle gipuzkoarraren pasarte bat (Mutuaren hitzak, 2005) azalduko zaizu ondo-
ko lauki guztiak bete ondoan. Joko honetan, zenbakiek hartu dute letra edo hizkien ordea. Letra bat, zeinek berea,
hartzen du gehienez zenbaki bakoitzak, eta batzuetan ez dira letra guztiak azaltzen. Zenbaki batzuei dagozkien letrak
eman ditugu lagungarri gisa.

Koloreztatu atal puntudunak eta marrazki bitxia azalduko zaizu.

Irteerak
Andoain
Ainhoa-Atxulegi(617)-Mondarrain
(749)-Pas de Roland-Itsassou
Ekainak 4, igandea

Urnieta
Mountain Bike irteera eta oinezko mar-
txa herrikoia Leitzaranera, Eteneta el-
karteak antolatuta. 
Ekainak 4, igandea

Odol emaileak
Andoain
Ekainak 13, asteartea
Anbulatorioa

Deialdia
Andoain
ELA sindikatuak deituta mobilizazioak
San Joan Bataiatzailea zaharren egoi-
tzan. 
Mobilizazio ezberdinak burutuko di-
tuzte herrian zehar.

Eguzkitan blai
Urnieta
Ludoteka edota Jolastu euskaraz ekime-
netan parte hartzeko aukera eskain-
tzen du uztailean Urnietako Udalak.  
Izena emateko epea: Ekainak 6.
943 008 033 / euskara@urnieta.org

Musika
Andoain
Pablo Milanes, Bastero Kulturgunea
Ekainak 11, igandea. 20:00

Jaia
Andoain
Ikasturte amaierako jaia Ondarretan.
Ekainak 3, larunbata.
Goizean: Xakea, erakusketa, irra-
tsaioa, tortila bilketa.
11:00 Ikasleen emanaldia. Dantzariak,
musika, play-back-a, areto dantza...
12:00 Sari banaketa: Xarea, tortila
txapelketa.
12:30 Kalejira. Ikasleen lanen erakus-
keta, puzgarriak, tailerrak...
14:00 Bazkaria jangela handian.
15:30 Puzgarriak eta tailerrak.
16:00 Haur jolasak.

Azoka berezia
Andoain
Azoka ekologikoa. Aste Berdearen egi-
taraua osoa, erdiko orrialdeetan.
Ekainak 3, larunbata, Zumea plaza.
09:00-14:00.

Euskara
Urnieta
Iñistorra eta Aiurriren eskutik, harpide-
dunak eskuratzeko kanpaina.
Ekainak 2, ostirala. Arratsaldea.
Ekainak 3, larunbata, Goiza.
943 331 455 / urnieta@topagunea.com

Hitzaldia
Urnieta
Prestakuntza eta informaziorako topa-
ketak: emakumearen gizarte eredueta-
rako alternatibak. 
Ekainak 6, asteartea
Lekaio Kultur Etxean, 17:30-19:00.

Agenda
EKAINAREN 2TIK AURRERA • AGENDAN IRAGARTZEKO: 943 300 732 / aiurri@topagunea.com

LANA

BASOZAINTZA
Antolatzailea: Andoaingo
Udala.
Ezaugarria: Eskola gradua-
tua, lehen mailako lanbide
heziketa. 2.hizkuntza-maila.
Edukia: Basozaintza laneta-
rako lanpostu bat osatzeko
deialdia.
Info: 943 300 830.
andoain@udal.gipuzkoa.net

LAN DEIALDI
ZABALA ALDUNDIAN

Antolatzailea: Gipuzkaoko
Foru Aldundia.
Edukia: Zeregin eta maila
ezberdinetako lanpostu ugari.
Info: Foru Aldundiak argita-
ratzen duen boletina. Ikus,
2006ko maiatzaren 12koa.

OSASUNA ETA
ONGIZATEA

Antolatzailea: Hernaniko
Udala.
Ezaugarriak: OHO, lehen
mailako lanbide heziketa.
2.hizkuntza-maila.
Edukia: Kontsumo eta osa-
sun jarraipena egiteko lan-
postu bat osatzeko deialdia.
Info: 943 557 854.

Izen Abizenak . . . . . . . . . . . . . . . . . . . . . . . . . . 

Jaiotze urtea . . . . . . . . . . . . . . . . . . . . . . . . . . . 

Kontu Korronte zenbakia

_ _ _ _   _ _ _ _   _ _ _ _   _ _ _ _  _ _ _ _

Pilota
Andoain
Herri arteko txapelketa: Andoain-Arrasate
Arrasaten 2-1 galdu eta gero,irabazi
beharra dauka Andoaingo taldeak.
Ekainak 2, ostirala. 20:30. Arrate.

Axeri dantza
Andoain
Entseguak ostiral honetatik aurrera. An-
tolatzaileek jendea parte hartzera dei-
tu nahi dute.
Arrate frontoiaren azpikaldea.
Asteazkena eta ostirala. 20:00.

Hitzaldia
Andoain
Arnaldo Otegi
Ekainak 8, osteguna. 19:00. 
Martin Ugalde Kultur Parkea

Bertso afaria
Urnieta
Jexux Mari Irazu eta Maialen Lujanbio
Ekainak 3, larunbata. 21:00
Pilotalekuko taberna. Prezioa: 20€.

Urnietar hori:
zure ekarpenarekin hobetuko dugu 
dohainik jasotzen duzun astekaria.

Aiurri iraunaraziko dugu... 
zuk laguntzen badiguzu

Aiurri, Urnietako nortasun hitzak

Zorion-agurrak:
aiurri@topagunea.com

ZORIONAK
Jon Josebak 4 urte beteko ditu maia-
tzaren 31n. Muxu handi bat aiton-
amonen eta etxekoen partetik
ANDOAIN

ZORIONAK
Ixabel Apaolazak
ekainaren zazpian
urteak beteko ditu.
Muxu handi bat
eta zorionak etxe-
koen partetik!!
URNIETA

EKAINAREN 5a INGURUMENAREN NAZIOARTEKO EGUNA

Aste  Berdea Andoainen
AZOKA EKOLOGIKOA

Ezagutu nahi al dituzu produktu ekologikoen zapore dastagarriak?
Ekainaren 3an, 9:00etatik 14:00etara, Zumea plazan

ANDOAINGO
UDALA


	p01aiu71
	p02aiu71
	p03aiu71
	p04-05aiu71
	p06aiu71
	p07aiu71
	p08aiu71

